
ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᖅ ᑮᓇᐅᔭᖅᑖᒃᑲᓐᓂᖅᑐᖅ 
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 23, 2012) - ᐃᓐᓇᕐᓄᑦ ᐃᓕᓐᓂᐊᕈᑏᑦ ᓄᓇᕗᑦ ᓯᓚᑦᑐᓴᕐᕕᒻᒥ $11 ᒥᓕᐊᓐᓂᒃ 

ᑮᓇᐅᔭᖅᑖᒃᑲᓐᓂᖅᑐᑦ ᒐᕙᒪᑐᖃᒃᑯᓐᓂ ᐅᖃᐅᓯᐅᖅᑲᐅᔪᖅ ᑲᓇᑕᒥ ᐊᖏᔪᖅᑳᕐᔪᐊᖅ ᔅᑏᕙᓐ ᕼᐊᐳ ᐅᓪᓗᒥ ᐃᖃᓗᓐᓂ. 

 

“ᓄᓇᕗᒻᒥ ᐋᖅᑭᑦᓱᐃᕙᓪᓕᐊᔪᑦ ᐃᓕᓐᓂᐊᖅᑐᓕᕆᔾᔪᓯᑦᑎᓐᓂᒃ ᐱᔪᓐᓇᕐᓂᖅᑖᕈᓐᓇᖁᓪᓗᒋᑦ ᓄᓇᕗᒻᒥᐅᑦ 

ᖃᑭᖃᑕᐅᒍᓐᓇᖁᓪᓗᒋᑦ ᓄᓇᕐᔪᐊᒥ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ,” ᐅᖃᖅᓯᒪᔪᖅ ᓯᕗᓕᖅᑎ ᐄᕙ ᐋᕆᐊᒃ. 

“ᐊᒥᒐᖅᓯᓗᐊᕐᓂᖅᐹᖅ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ - ᐱᔭᕇᕐᓂᖏᑦᑐᓄᑦ ᐃᓕᓐᓂᐊᕐᕕᐊᓗᒻᒥ, ᑭᓯᐊᓂ ᐅᑎᕈᒪᓪᓗᑎᒃ 

ᐃᓕᓐᓂᐊᕐᓂᕐᒧᑦ ᑕᑯᔪᒪᔭᖏᓐᓂ ᓯᕗᓂᑦᓴᒥᓂ ᓱᓕᓕᕈᓐᓇᖁᓪᓗᒋᑦ ᐱᔾᔪᔾᔨᑦᓯᐊᕈᓐᓇᖁᓪᓗᒋᓪᓗ ᐃᓚᒥᓄᑦ 

ᓄᓇᖅᑲᑎᒥᓄᓪᓗ.” 

 

ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᕙᑦᑐᑦ $25 ᒥᓕᐊᓐ ᐅᖓᑖᓄᑦ ᓄᓇᓕᓐᓄᑦ ᓯᓚᑦᑐᓴᕐᕕᒃᑯᑦ ᐃᓕᓴᕕᓐᓄᑦ 

ᐊᕕᑦᑐᖅᓯᒪᓂᐅᔪᓂᓗ ᓯᓚᑦᑐᓴᕐᕕᒃᑯᑦ ᐃᓕᓴᕕᖏᓐᓄᑦ. ᐊᒥᓱᓂ ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᒪᔨᑕᖃᖅᑐᒍᑦ 

ᐊᑦᓱᕉᑎᖃᖅᑐᓂᒃ ᐃᓐᓇᕐᓄᑦ ᐃᓕᓐᓂᐊᕐᑐᓕᕆᓂᕐᒧᑦ. ᐱᓕᕆᐊᖃᑦᓯᐊᖅᐸᓪᓕᐊᔪᑦ ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒥᒃ 

ᓯᓚᑦᑐᓴᕐᕕᒃᑯᑎᒍᑦ ᓄᓇᕗᒻᒥ ᓄᓇᓕᓕᒫᓂ. ᑮᓇᐅᔭᖅᑖᖅᑲᐅᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᒻᒪᕆᐅᔪᓂᒃ 

ᐱᕚᓪᓕᕈᑕᐅᓂᐊᖅᑐᖅ ᐊᕐᕌᒎᓂᐊᖅᑐᓂ ᑕᓪᓕᒪᓂ. 

 

ᖄᒃᑲᓐᓂᖓᒍᑦ ᑮᓇᐅᔭᖅᑖᑦ ᑐᕌᖅᑕᐅᓂᐊᖅᑐᑦ ᐅᑯᓄᖓ: ᓄᑖᖑᓂᖅᐹᓄᑦ ᖃᕆᓴᐅᔭᒃᑯᑦ ᐃᓕᓐᓂᐊᕈᑎᓄ ᐃᓐᓇᕐᓄᑦ 

ᐃᓕᓐᓂᐊᕈᑎᓂᒃ; ᐋᖅᑭᑦᓯᓗᑎᒃ ᓄᑖᓂᒃ ᐱᓕᕆᔾᔪᓯᐅᑦᓯᐊᕐᓂᖅᓴᓂᒃ ᖃᐅᔨᓴᖃᑦᑕᓂᕐᒧᑦ ᐱᔪᓐᓇᕐᓂᖅᑖᖑᕙᓪᓕᐊᔪᓂᒃ 

ᖃᐅᔨᒪᓂᖅᑖᖏᓐᓂᓪᓗ ᐃᓕᓐᓂᐊᖅᑎᑦᑕ; ᓄᑖᓄᑦ ᐃᓄᐃᑦ ᐅᖃᐅᓯᖏᓐᓄᑦ ᐃᓕᓐᓂᐊᖅᑎᑦᓯᒍᑎᑦᓴᓂᒃ; 

ᑐᓵᑦᓯᐊᕈᑎᑦᓴᓄᑦ ᐃᓕᓐᓂᐊᕐᕖᑦ ᐃᓪᓗᕈᓯᖏᓐᓂ ᑐᓯᓚᔪᓄᑦ, ᓇᓗᓇᐃᖅᓯᓯᒪᓂᐊᖅᑐᖅ ᐃᓕᓐᓂᐊᖅᑎᓂᒃ 

ᕿᒪᑦᑕᐅᔪᖃᖁᓇᒍ. 

 

“ᖁᕕᐊᑦᑐᖓ ᑮᓇᐅᔭᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᑮᓇᐅᔭᐃᑦ ᑐᙵᕕᓕᐅᕈᑕᐅᓂᐊᖅᑐᑦ ᓄᓇᕗᒻᒥ ᐃᓕᓐᓂᐊᖅᓯᒪᔪᓂᒃ 

ᐃᖅᑲᓇᐃᔭᖅᑎᓂᒃ ᐱᔭᐅᒍᒪᓕᖅᐸᓪᓕᐊᑐᐃᓐᓇᕐᖓᑕ ᐱᕈᖅᐸᓪᓕᐊᔪᓄᑦ ᓇᖕᒥᓂᖃᖅᑎᐅᔪᓄᑦ,” ᐅᖃᖅᓯᒪᔪᖅ ᑖᓂᐊᓕ 

ᓲᓴᒃ, ᒥᓂᔅᑕ ᓄᓇᕗᑦ ᓯᓚᑦᑐᓴᕐᕕᒃᑯᖏᓐᓄᑦ. “ᐊᑭᑭᓪᓕᕚᓪᓕᕈᑕᐅᓂᐊᖅᑐᖅ ᐊᐅᓚᑦᓯᓂᕐᒥᒃ ᐱᕚᓪᓕᕈᑕᐅᓗᑎᓪᓗ 

ᐱᕈᖅᐸᓪᓕᐊᔪᓄᑦ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ ᑕᒫᓂ ᓄᓇᑦᑎᓐᓂ.” 

 
### 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ:

ᐄᒪᓕ ᕗᑦᔅ 

ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 

ᓯᕗᓕᖅᑎᐅᑉ ᐊᓪᓚᕝᕕᖓᓂ 

ᐅᖄᓚᐅᑎᖓ: 867-975-5053 

ᖃᕆᓴᐅᔭᒃᑯᑦ: ewoods@gov.nu.ca 

